Parasimpatik sinir sisteminin anatomiyası
	Sinir sistemi sinir sistemi quruluş və vəzifə cəhətcə şərti olaraq iki əsas – heyvan və bitki hissələrinə müvafiq olaraq iki şöbəyə bölünür. 
1) somatik (lat. soma – bədən deməkdir) 
2) vegetativ ya bitki sinir sistemi.
	Somatik sisnir sistemieninəzolaqlı sklet əzələlərini və bir qism daxili üzvlərin (dil, damaq, udlaq və qida borusunun yuxarı hissəsi) əzələlərini innervasiya edir və duyğu üzvləri vasitəsilə insan orqanizmini xarici mühitlə rabitədə saxlayır.
	Vegetativ sinir sistemi daxili üzvləri (həzm, tənəffüs, sidik-cinsiyyət aparatlarını), vəziləri, dərinin saya əzələlərini, ürəyi və damarları innervasiya edir. Bu sistem eyni zamanda sklet əzələlərini də təchiz edir, onların tonusunu nizama salır; bütün üzvlərin qidalanmasını təmin edir (trofik vəzifə daşıyır). Vegetativ sinir sistemi də iki hissəyə bölünür: simpatik hissə – lat. pars sympatica və parasimpatik hissə – lat. pars parasympatica. Digər bir təsnifata əsasən sinir sistemi iki şöbəyə bölünür: mərkəzi sinir sistemi – lat. systema nervosum centrale və ucqar ya periferik sinir sistemi – lat. gysema nevrosum periphericum.
	Mərkəzi sinir sisteminə beyin – lat. encephalon və onurğa beyni – lat. medulla spinalis, ucqar sinir sisteminə isə beyindən çıxan 12 cüt kəllə (beyin sinirləri) – lat. nn. craniales (nn. cerebrales – BNA) və onurğa beynindən çıxan 31 cüt onurğa beyni sinirləri – lat. nn. spinales aiddir.
Ucqar sinir sisteminə qeyd olunan sinirlərdən başqa qanqlionlar (sinir düyünləri) və xarici mühitdən, ya orqanizmin özündən (daxili mühitdən) qıcıqları qəbul edən, ya qıcıqları işcil üzvlərə (əzələlərə, vəzilərə) verən uc aparatlar – reseptorlar da daxildir.
	Sinir sisteminin somatik və vegetativ sinir sistemlərinə bölünməsi, yuxarıda qeyd olunduğu kimi şərtidir; bu bölünmənin şərti olması bir tərəfdən vegetativ sinir sisteminin somatik üzvlərlə (yəni sklet əzələləri ilə) müəyyən nisbətdə olması ilə (onları innervasiya etməsi ilə), digər tərəfdən animal və vegetativ sinir sistemi elementlərinin eyni zamanda sinir sisteminin mərkəzi və ücqar şöbələrdə yerləşməsi ilə izah olunur.
	Vegetativ sinir sisteminin parasimpatik şöbəsi baş və oma hissələrinə bölünür. Baş hissəsinə - pars cranialis gözün hərəki sinirinin ( III cüt ), dil – udlaq (IX cüt) və azan (X cüt) sinirlərin vegetativ parasimpatik nüvələri və lifləri həmçinin kirpik, qanad – damaq, çənəaltı, dilaltı, qulaq və digər parasimpatik düyünlər və onların şaxələri aiddir. Parasimpatik şöbənin oma hissəsi – pars pelvica oma parasimpatik nüvələrdən, onurğa beyninin II, III və IV oma seqmentlərindən, çanağın daxili orqanlar sinirlərindən, parasimpatik çanaq düyünlərindən və onların şaxələrindən təşkil olunub.
	Parasimpatik sinir sisteminin mərkəzi şöbəsi3 hissəyə bölünür: mezensefal, bulbar və oma. Mezensefal hissəni gözün hərəki sinirləri sisteminə aid cüt parasimpatik nüvələr təşkil edir. PSS-nin mezensefal şöbəsinin periferik hissəsi Yakuboviç nüvə sinir aksonlarından təşkil olunub ki, yuxarı göz yarığından göz yuvası boşluğuna daxil olur, bu zaman ona qoşulan preqanqlionar parasimpatik liflər göz yuvası toxumasında yerləşən kirpik qanqlionuna çatır ki, burada sinir impulsları neyrondan neyrona keçir. Ondan çıxan postqanqlionar liflər qısa kirpik sinirlərinin formalaşmasında iştirak edir və onlar tərəfindən innervasiya olunan saya əzələlərdə qurtarır: bəbəyi daraldan əzələ (sphincter pupilla), kirpik əzələdə (ciliaris) hansı ki, akkomodasiyanı təmin edir.
	Parasimpatik sinir sisteminin bulbar hissəsinə 3 cüt parasimpatik nüvələr – yuxarı, aşağı və dorsal tüpürcək ifraz edən nüvələr daxildir. Bu nüvələrin hüceyrələrinin aksonları Vrisperq ara sinirinin, dil – udlaq və azan sinirlərinin parasimpatik hissəsini təşkil edir.
	Göstərilən kəllə sinirlərinin parasimpatik strukturları vegetative düyünlərdə qurtaran preqanqlionar liflərdən əmələ gəlib. Parasimpatik düyünlərdən – qana-damaq, qulaq, dilaltı və çənəaltı düyünlərdən çıxan postqanqlionar sinir lifləri onlar tərəfindən innervasiya olunan göz yaşı vəzisinə və ağız-burun boşluğun selik ifraz edən vəzlərə çatır.
	Azan sinirinin dorsal parasimpatik nüvəsinin aksonları uzunsov beyindən onun tərkibindən çıxaraq kəllə boşluğunu vidaci çuxurdan tərk edir. Sonra onlar azan sinirin vegetative düyünlər sistemində qurtarır. Vİdaci çuxur səviyyəsində bu sinirin 2 düyünü (yuxarı və aşağı) yerləşdiyi yerdə preqanqlionar liflərin bir hissəsi qurtarır. 

